
	अध्याय 1

	चाड और ट्रेवर वर्तमान में सदी के युद्ध में भाग ले रहे थे, एक ऐसा युद्ध, जिसमें केवल कुछ ही लोग जीवित रह सकते थे, और बिना गंभीर चोट खाए निकल सकते थे... एक शानदार प्रतियोगिता। 

	अंत में चाड ने हार मान ली अपनी आँखें झपकाईं, "मैंने तुम्हें कहा था, ट्रेवर, मुझमें कुछ भी गड़बड़ नहीं है। मेरा विश्वास करो, अगर मेरे पास कोई अलौकिक शक्ति होती तो मैं उसे अभी तुम पर प्रयोग कर देता। यहां तक कि रेन भी कहता है कि मैं अभी भी पूरी तरह से इंसान हूं और मुझे कोई साइड इफेक्ट नहीं हुआ है।”

	चाड ने ट्रेवर से नज़र हटा कर रेन पर नज़र डाली, "चलो, इसी बात पर मेरा समर्थन करो।"

	रेन ने कंधे सिकोड़े लेकिन यह सोचते हुए ट्रेवर को नजरअंदाज कर दिया, कि यह स्टॉर्म का निर्णय होगा कि चाड शामिल रहेगा या नहीं । "मुझे नहीं लगता कि उसमें किसी प्रकार की शक्ति है... बिलकुल नहीं। जहाँ तक मुझे पता है, वह अभी भी इंसान है। क्रिस ने कहा था कि वह सामान्य से अधिक तेजी से ठीक हो सकता है... कम से कम थोड़ी देर के लिए।"

	"तो हम नहीं जानते कि उसका पुनरुत्थान स्थायी है या नहीं?" स्टॉर्म ने चाड और ट्रेवर की बहस का आनंद लेते हुए पूछा। यह आश्चर्यजनक था कि कुछ चीज़ें हाल ही में उनका मनोरंजन करने लगी थीं।

	रेन ने स्टॉर्म के विचार श्रंखला से खेलते हुए अपना सिर हिलाया, "यह कहना वाकई मुश्किल है। निश्चित रूप से यह पता करने का बस एक ही तरीका है, कि वह फिर से मारा जाए और फिर से जीवित हो जाए।"

	चाड ने समूह से एक कदम पीछे हटते हुए अपना हाथ ऊपर किया, "इसके बारे में सोचना भी मत। मैं कोई प्रयोगशाला चूहा नहीं हूं और मुझे अच्छा लग रहा है कि मैं सांस ले रहा हूं।"

	स्टॉर्म के होंठ फड़फड़ाए लेकिन वह चाड की खातिर रुक गया। "तब हम सुरक्षित रूप से मान सकते हैं कि उसके पंख नहीं उगेंगे और वह उड़ नहीं सकेगा।" तभी जब चाड ने उसकी ओर ऐसे देखा जैसे उसका दिमाग खराब हो गया हो तो दबी हुई हंसी हँसते हुए उसने उस छोटी सी लड़ाई में हार मान ली।  

	"कृपया मुझे बताएं कि आप मज़ाक कर रहे हैं," चाड ने उसे घूर कर देखा क्योंकि जब स्टॉर्म ऐसा कुछ कहता था तो ज्यादातर लोग इसे गंभीरता से लेते थे।

	उस प्रश्न का उत्तर न देने का निर्णय लेते हुए, स्टॉर्म ने अपना ध्यान ट्रेवर की ओर लगाया क्योंकि वह भी उसे अजीब नज़रों से देख रहा था। "मुझे कोई कारण नहीं दिखता कि अगर चाड को पसंद नहीं है तो उसे महल में रहना ही पड़े। क्या अभी तक इस बात का कोई सुराग हाथ लगा है कि पहले उसे ही निशाना क्यों बनाया गया?

	"नहीं, और मैंने भेड़ियों को हर दिन उसके अपार्टमेंट में जाते और नज़र रखते देखा है, लेकिन हत्यारा अपना कायर चेहरा नहीं दिखाता है।" ट्रेवर ने उत्तर दिया, “अगर वहाँ अभी भी कोई दानव इधर-उधर घूम रहा होता तो भेड़ियों ने उसे सूंघ लिया होता। लेकिन फिर भी, मुझे नहीं लगता कि उसे वहां वापस जाना चाहिए। जाहिर है कि वह जगह सुरक्षित नहीं है।"

	"क्या आप लोग मेरे बारे में ऐसे बात करना बंद करेंगे जैसे मैं यहाँ हूँ ही नहीं? मैं पूर्ण वयस्क हूं और अपना ख्याल रख सकता हूं," चाड ने ट्रेवर पर अपनी नजरें गड़ा दीं। "अभी मैं मरा नहीं हूँ तो तुम मेरी मौत का बदला लेने की योजना कैसे बना सकते हो।"

	"तुम मर चुके थे," ट्रेवर ने तुर्की ब तुर्की जवाब दिया। दोनों पुरुष एक दूसरे की आँखों में घूरने लगे।

	"चलो एक सौदा करते हैं," स्टॉर्म अपने निजी मजाक पर हँसा। "मीका और टाइटस, अधिकांश समूह के साथ नाइट लाइट में रह रहे हैं। उस विशाल क्लब में बहुत सारी अतिरिक्त जगह है और, तुम उनमें से अधिकांश के साथ पहले ही स्टेशन पर काम कर रहे हो। यदि तुम यहाँ नहीं रहना चाहते, तो तुम वहाँ भेड़ियों के झुंड के साथ रहने के लिए तैयार क्यों नहीं हो?"

	"यह अच्छा रहेगा," ट्रेवर ने आत्मविश्वास से कहा। "यहां महल में रहना उतना सुरक्षित नहीं है, लेकिन किसी ऐसी जगह रहना ज़्यादा अच्छा है, जहां एक हत्यारा बस आ कर आपको मार सकता है।"

	"किसने मारा और तुम्हें मेरा मालिक किसने बनाया?" चाड ट्रेवर पर लगभग चिल्ला ही पड़ा।

	"तुमने मूर्ख," ट्रेवर ने मुस्कुराते हुए कहा कि उसे सताना कितना आसान था।

	प्रयोगशाला के चूहे से आवारा पिल्ले में बदल जाने के विचार पर चाड ने भौंहें चढ़ाईं। "तुम्हें किसने बताया कि मेरा वहाँ रहना उन्हें अच्छा लगेगा?"

	"तुम्हारी बहन ने," ट्रेवर ने नाटकीय रूप से आह भरी, इस सब में अपने ट्रम्प कार्ड का उपयोग करते हुए उसे बड़ा मज़ा आया। "वास्तव में, एनवी ने धमकी दी थी कि अगर उसे तुम्हारे वहाँ अकेले जा कर रहने की हवा भी लग गई, तो वह तुम्हारे अपार्टमेंट को जला डालेगी।"

	"क्या?" चाड ने अपने साथी पर मुंह बिचकाया, "तुमने अभी-अभी यह प्लान बनाया है... है ना?"

	"एनवी को नहीं लगता कि अभी मून डांस में जो कार्रवाई चल रही है उसके चलते तुम उसके साथ रहना चाहोगे। जब से उन्होंने अपने वार्षिक हैलोवीन के जश्न की तैयारियां शुरू की हैं, और साथ ही साथ जगह की मरम्मत भी कर रहे हैं, तब से वहाँ बहुत गड़बड़ है। इसलिए, वे सभी एक साथ आए थे और इसके बारे में बात की थी... और चूंकि नाइट लाइट कुछ समय के लिए बंद है, इसलिए यह सभी पुलिस वालों के लिए मुख्य अड्डा बन गया है। उन्हें लगा कि तुम्हें घर पर अच्छा लगेगा।"

	चाड ने उन तीन लोगों पर गुर्राने की अपनी इच्छा से संघर्ष किया, जो उसके खिलाफ गोलबंद होते दिख रहे थे। उसे लगने लगा था कि उसे बच्चों की तरह पुचकारा जा रहा है, लेकिन इस समय वह इस महल से दूर जाने के लिए कुछ भी करने को तैयार था। वह कसम खा सकता था कि अगर वह इसके लिए सहमत हो जाता, तो वे उसे किसी माइक्रोस्कोप के नीचे रख देते... कम से कम शब्दों में कहें तो यह एहसास अजीब था। वह इस महल में अकेला इंसान था फिर भी उसके साथ किसी जानवर जैसा व्यवहार किया जा रहा था।

	 

	*****

	 

	एंजेलिका ने मेट्रो के प्रवेश द्वार की ओर देखा और फिर सूरज की ओर देखा, वह जानती थी कि वह इसे लंबे समय तक नहीं देख पाएगी क्योंकि वह पाताल में जाने के लिए तैयार हो रही थी। कुछ समय के लिए उसे महल से दूर जाना था... थोड़ी देर अकेले रह कर कुछ असल काम करना था। पिछले हफ्ते सिन एक साथी के रूप में बहुत मददगार साबित हुआ था... लेकिन अपनी खुद की खातिर उसे अभी उससे थोड़ा अलग होने की जरूरत थी।

	हालांकि वह मानती थी कि उसे सिन का उस पर तवज्जो देना अच्छा लगता था, पहले जब वह जागी तो उसे वहाँ न पा कर उसने उसकी तलाश शुरू कर दी थी। यह एक चेतावनी थी... उसने अपने जीवन में कभी किसी की ऐसे तलाश नहीं की थी और अब... वह उसके लिए तरस रही थी। 

	उनके बीच जो सारा यौन तनाव पक रहा था उसको ले कर वह काफी संवेदनशील हो गई थी...वह उसके साथ की आदी होती जा रही थी, और यह उसकी गलती थी जो उसने कभी सोचा भी नहीं था। इससे भी बुरा यह था कि, उसने महल छोड़ने से ठीक पहले एक और सपना देखा था। उसे इससे परेशान नहीं होना चाहिए था, लेकिन चूंकि उसने अपने जीवन भर में बस यह तीसरा सपना देखा था... इसी बात ने उसे परेशान कर दिया था।

	अन्य दो सपने बुरे थे, जिसमें एक खौफनाक छोटी दानव लड़की और एक खून का शहर था... लेकिन यह वैसा नहीं था। इसमें वह प्यार कर रही थी... ऐसा लगता था जैसे उसने सपने के बीच में अपनी आँखें खोली थीं और खुद को काई के बिस्तर पर एक आदमी के नीचे लेटा हुआ पाया था और उनसे बस इंच भर की दूरी पर एक झरना था, जो एक लैगून में गिर रहा था।  

	उसने उस आदमी को देखने के लिए अपना सिर घुमाया जो उसके अंदर गहराई में उतरा हुआ था... उसने सिन की आँखों में आँखें डाल दीं और खुद को झकझोर कर सपने से जगाया।

	सपने में उसे जो महसूस हुआ था, उससे निपटने में पूरी तरह से असमर्थ, वह रेन के कार्यालय में गई और उसके नक्शे खंगाल डाले, और वह स्थान खोज निकाला जहां दानव गतिविधियाँ सबसे तेज़ थीं। उसने रात भर किसी होटल के कमरे में गुजारने के इरादे से बैग भी पैक कर लिया था और बिना किसी को कुछ भी बताए, वह महल से निकल गई। बस एक रात के लिए... खुद को यह याद दिलाने के लिए कि वह अकेली ही ठीक है।

	यह सुनिश्चित करने के लिए कि कोई उसका पीछा नहीं कर रहा है, उसने एक बार फिर पीछे नज़र डाली, एंजेलिका ने भूमिगत उपमार्ग की ओर कदम बढ़ाए, जो एलए के नीचे था। यह उन जगहों में से एक थी जहां आने से वह अब तक बचती रही थी, क्योंकि यहाँ कुछ भी छुपा हो सकता था, उस पर झपटने को तैयार। लेकिन रेन ने इस क्षेत्र को मानचित्र पर एक हॉट स्पॉट के रूप में चिह्नित किया था और जहाँ तक उसे पता था, यह गलियों से आने वाला नहीं था। अब बस एक ही जगह और बच गई थी... ज़मीन के नीचे।

	तभी उसने देखा कि एक बड़ा सा आदमी सीढ़ियों से उसकी ओर आ रहा है तो उसने भौहें सिकोड़ीं और उससे बचने के लिए दीवार से थोड़ा सट गई। हालाँकि, वह आदमी शायद बुरे मूड में रहा होगा क्योंकि वह जानबूझकर उससे टकरा गया, जिससे वह अपना संतुलन लगभग खो बैठा और बाकी सीढ़ियों से नीचे गिर गया। पास से गुज़र रहे लोगों ने उस पर ध्यान नहीं दिया और जब मेट्रो पुलिस का एक जवान उसके पास आ पहुंचा तो उसके माथे के बल और गहरे हो गए।

	"क्या तुम ठीक हो मिस?" अधिकारी ने यह सोचते हुए पूछा कि क्या वह नशे में है। "मैंने तुम्हें ठोकर खा कर लगभग गिरते हुए देखा था... क्या आपको किसी मदद की ज़रूरत है?"

	एंजेलिका की त्योरियाँ और भी गहरी हो गईं और उसने पीछे मुड़कर उस बड़े आदमी की ओर देखा जो उससे टकरा गया था। ऐसा लगता था कि उसे कोई भी नहीं देख रहा था, फिर भी लोग उसके इर्द-गिर्द ऐसे घूम रहे थे जैसे वह वहीं हो।

	"नहीं," उसने धीरे से कहा, "मैं ठीक हूँ।"

	अधिकारी ने सिर हिलाया और चला गया, लेकिन एंजेलिका ने अपनी आँखें सिकोड़ लीं और फिर नीचे मंद रोशनी वाले स्टेशन की ओर देखा। सिन ने उसे सिखाया था कि अपनी ऊर्जा को कैसे छिपाया जाए ताकि वह जिसे भी ट्रैक कर रही थी, उसे पता न चले कि वह आ रही है। एक अदृश्य दानव को ध्यान में रखते हुए, जो अभी-अभी उससे टकराया था और चला गया था... ऐसा लग रहा था कि वह ठीक से काम कर रही है।

	वह फिर से सोच में पड़ गई कि उसे क्रोधी दानव को साफ-साफ देखने का उपहार क्यों मिला था, जबकि अन्य मनुष्य नहीं देख सकते थे। अपने पहचान संकट से बाद में निपटने का फैसला करते हुए, एंजेलिका ने बैग के स्ट्रेप को अपने कंधे पर फिर से समायोजित किया और दानव गतिविधि के सबसे मजबूत स्रोत की ओर चल पड़ी।

	माइकल शहर की सैर कर रहा था और सोच रहा था कि मून लाइट की फ़ैन्सी ड्रेस पार्टी के लिए क्या किया जाए। उसने कुछ समय के लिए कोई पोशाक पहनने के बारे में सोचा, लेकिन उसे कुछ मज़ा  नहीं आया। अंत में, उसने तय किया कि सबसे अच्छा यही रहेगा कि द विच्स ब्रू से एक मुखौटा खरीद लिया जाए, सत्रहवीं शताब्दी के अपने बेहतरीन कपड़ों से धूल झाड़ी जाए, और खुद के रूप में चला जाए।

	तभी उसने देखा कि एंजेलिका सिन के बिना मेट्रो स्टेशन के प्रवेश द्वार पर खड़ी है, और नीचे की ओर देख रही है। उसने देखा कि उसने हसरत से चमकते हुए आकाश की ओर देखा, और फिर सीढ़ियों से नीचे अंदर के मंद प्रकाश में उतर गई।

	माइकल की दिलचस्पी बढ़ गई, और वह भी उसके पीछे सीढ़ियाँ उतरने लगा। उसे पकड़े जाने का डर नहीं था क्योंकि सीढ़ी पर उन दोनों के बीच काफी भीड़ थी… अगर वह पीछे घूम कर देखती तो वह छायाओं को खींच कर ओढ़ सकता था और गायब हो सकता था। माइकल मुस्कुराया, उसे लगा कि काश उसे बचपन में यह तरकीब पता होती।

	तभी उसने देखा कि एक बड़े से आदमी ने जानबूझकर एंजेलिका को दीवार के खिलाफ धक्का दिया और आगे बढ़ गया तो उसकी आँखें संकुचित हो गईं। वह अचानक क्रोध से भर गया और इस बात पर उसे हैरानी हुई। एक गहरी साँस ले कर खुद को शांत करते हुए, माइकल चलता रहा और जानबूझ कर आदमी के रास्ते में आ गया। जब वह बड़े आदमी के सामने आ गया, तो वे दोनों रुक गए और एक-दूसरे को घूरने लगे। उसे अचानक कुछ ऐसा याद आया, जो उसने एक बार डेमन को एक ऐसे राक्षस के साथ करते देखा था जिसने उसे नाराज कर दिया था।

	"आग कहाँ है?" माइकल ने एक ठंडी मुस्कान के साथ पूछा।

	बड़े आदमी के होंठ खुल गए, जिसमें से उसके सड़े हुए दांत दिखाई देने लगे तो माइकल को मतली आ गई। उसका हाथ अचानक बाहर निकला और उसने दानव की छाती के बीचों-बीच अपनी हथेली रख दी... उसे चोट नहीं पहुंचाई, बस उसे छू लिया। वह दानव की उलझन को देखकर मुस्कुराया।

	"कभी खुद ब खुद जल उठने वाली चीजों के बारे में सुना है?" माइकल ने अपना हाथ हटाने से पहले उत्सुकता से पूछा। "यदि नहीं सुना, तो अभी तुम उनके बारे में जान जाओगे।"

	माइकल पीछे हट गया और जल्दी से नज़रों से ओझल हो गया, तभी दानव ने अपनी छाती की ओर देखा और फिर दर्द के मारे चिल्ला उठा। जब उसके कपड़े से धुंआ निकलने लगा तो आसपास के लोग चिल्लाने लगे और भागने लगे। कुछ ही पलों में, सारी त्वचा लाल हो गई फिर उस पर फफोले पड़ गए और फिर वह कैम्प फायर की आग की तरह जल कर भस्म हो गया।

	तभी एंजेलिका ने उस आदमी की चीख-पुकार सुनी तो वह रुक गई और सीढ़ी के कोने के चारों ओर देखते हुए सोचने लगी कि आखिर हो क्या रहा था। वह इतना जानती थी, कि वह एक दानव था, लेकिन उस पर इतने दर्दनाक तरीके से हमला किसने किया था? एंजेलिका ने एक भौह उठाई, वह सच में चाहती थी कि उसने इसके बारे में पहले सोचा होता, फिर उसने यह सोचते हुए एक गहरी सांस छोड़ी कि शायद कोई और दानव होगा जो उस पर हमला कर रहा है।

	अपने कंधों को सिकोड़ते हुए, वह सीढ़ियों से नीचे उतरती रही और जब उसने हड्डियों के जलने और दरकने के अचूक स्वर को सुना तो वह मुस्कुरा दी। स्टॉर्म ने कहा था कि अधिकांश राक्षस एक दूसरे को नष्ट कर देंगे, और वह सही था। तभी जब कई मेट्रो सुरक्षा अधिकारी यह पता लगाने के लिए सीढ़ियों से उतरे कि लोग इतनी दहशत में क्यों हैं तो एंजेलिका जल्दी से रास्ते से हट गई।

	माइकल ने परछाइयों को अपने चारों ओर लपेट लिया और सीढ़ियों के नीचे देखा, जैसे ही एंजेलिका दिखाई दी, वह गायब हो गया। वह ठीक उसके पास से गुज़री तो वह मुंह दबा कर हंसा। वह नहीं जानता था कि वह अकेले यहाँ क्या कर रही थी, लेकिन उसे अपनी माँ का पीछा करने में सच में मज़ा आ रहा था।

	वह जानता था कि एंजेलिका को वह याद नहीं है, लेकिन उसकी अपनी यादें बिल्कुल स्पष्ट थीं...यहाँ तक कि उसका नाम भी वही था। उसी की वजह से आज तक वह प्यार करने के लिए एक लड़की तक नहीं ढूंढ पाया था... जिस तरह से वह न केवल उसे प्यार करती थी, बल्कि मनमौजी डेमन को भी उतना ही प्यार करती थी, उसकी कोई तुलना ही नहीं थी।

	उसने इतना लंबा समय यह सोचते हुए बिताया था कि सच्चे प्यार का एकमात्र रूप वह प्यार था जो एक माँ अपने बच्चों से करती थी। उसकी यह धारणा हाल ही में तब टूटी थी, जब उसके आस-पास के लोगों ने उसे उस सिद्धांत पर दोबारा सोचने के लिए प्रेरित किया था।

	एंजेलिका प्लेटफॉर्म पर खड़ी लोगों को आपस में मिल कर अपनी रोज़मर्रा की ज़िंदगी जीते देख रही थी। एक छोटे लड़के को अपनी माँ के पीछे से झाँक कर मुस्कराते हुए को देखकर उसे याद आया कि सिन ने अस्पताल में क्या किया था। वह लड़के को देखकर जवाब में मुस्कुराई, और उसका दिल चाहा कि काश उसके पास उसे दानव विकर्षक देने की शक्ति होती क्योंकि उसकी माँ अनजाने में उसे उनसे भरी इस सुरंग में ले आई थी।

	उसने महसूस किया कि उसके विचार घूम-फिर कर फिर वहीं पहुँच गए हैं... वापस सिन के पास। थोड़ी लापरवाही से वह रेलिंग के पास पहुंची, जो लोगों को पटरियों पर गिरने से रोकने के लिए लगाई गई थी, और उस पर थोड़ा झुक पहले एक तरफ देखा, और फिर दूसरी तरफ देखने लगी। बाईं ओर मुड़कर, वह रेलिंग के किनारे-किनारे चलती हुई विशाल कमरे के अंत तक पहुंची और सुरंग में झांक कर देखने के लिए फिर से उस पर झुक गई।

	उसे बस अंधेरा दिखा, जो कहीं कहीं मंद फ्लोरोसेंट लाइटों से टूट रहा था जो, उनके चारों ओर बस कुछ फीट तक रोशनी फैला पा रही थीं। वे काफी दूर दूर लगी थीं, और सच में किसी काम की नहीं थीं। यह बात किसी से छुपी हुई नहीं थी कि उसे सुरंगों और अंधेरे से नफरत थी। अभी वह सच में चाहती थी कि ज़ाचरी यहाँ उसके साथ होता। अपने हाथ को बस ज़रा सा लहरा कर, उन से निकलती हुई लौ से वह जिसे भी चाहता था, उसे प्रकाशित कर सकता था।

	जब उसने पहली बार बस उसके सामने दिखावा करने के लिए छोटी-छोटी लपटों को बुलाया था, तो वह उसे हफ्तों तक अपनी नन्ही सी फायरफ़्लाइ कर कर बुलाती रही थी। वह याद करके मुस्कुराई। कम से कम ज़ाचारी उसका थोड़ा मनोरंजन तो कर सकता था और उसके साथ काम करते हुए वह एक निश्चित सूर्य भगवान की तुलना में बहुत अधिक सुरक्षित महसूस करती थी, जिसने उसे निराशा में अपनी जांघों को भींचने पर मजबूर कर दिया था।

	अपने कंधे के बैग की ज़िप खोलकर, एंजेलिका ने उसमें से हथेली के आकार का क्रिस्टल का एक गोला निकाला, जो उसने महल के निजी शस्त्रागार से प्राप्त किया था और सुरंग से हो कर जाने वाले रखरखाव के रास्ते पर उतर गई।

	उसने मुड़कर पीछे प्लेटफॉर्म की ओर नहीं देखा... अगर देखा होता तो उसने माइकल को चुपचाप अंधेरे से निकाल कर अपने पीछे पीछे चलते हुए देख लिया होता।

	माइकल ने सुरंग में एंजेलिका की गतिविधियों पर नज़र रखना जारी रखा तभी तब वहाँ से एक मेट्रो ट्रेन गुज़री तो उसने अपना चेहरा दूर घूमा लिया। उसके बल से उसके बाल और कपड़े उड़ने लगे, लेकिन इसके साथ राक्षसों की गंध भी आई... बहुत सारे राक्षसों की।

	जब उसने फिर से सुरंग में देखा, तो उसने एंजेलिका को रुक कर अपने पीछे देखते हुए देखा। छाया में कदम रखते हुए, उसने चाहा कि काश! वह पीआईटी का हिस्सा न होती। कोई भी अच्छा बेटा यह नहीं चाहेगा कि उसकी माँ की नौकरी इतनी खतरनाक हो।

	अपने नीचे किसी के खरोंचने की आवाज़ सुनकर माइकल रुक गया और रेलिंग पर झुक कर एक संकीर्ण मार्ग के अंधेरे किनारों देखने लगा, जो उसी कंक्रीट के ठीक नीचे से उजागर हुआ था, जिस पर वह खड़ा था। उसकी आँखें यह सोचकर सिकुड़ गईं कि वहाँ किस तरह के राक्षस घूम रहे थे।

	सुरंग की ओर देखते हुए, एंजेलिका को वहाँ न पा कर माइकल फुफकारा। सभी बांध द्वारों और रखरखाव के दरवाजों से, इस तथ्य को न गिनते हुए कि इस सुरंग के नीचे उप सुरंगें भी थीं, उसे पता लगाना होगा कि वह किस रास्ते से गई है।

	अपनी रफ्तार बढ़ाते हुए, वह लगभग धुंधला हो गया, और जब वह एक चौराहे पर आया, जो चार अलग-अलग दिशाओं में जाता था, तो वह थोड़ा धीमा हो गया।

	"सिन," माइकल इस बाधा को पसंद न करते हुए फुसफुसाया।

	उसने महसूस किया कि सिन उसके दिमाग को सहला रहा है, जिससे उसे पता चल गया कि एंजेलिका ठीक है और अच्छे हाथों में है। वह इस बारे में अपने पिता से कोई सवाल नहीं पूछना चाहता था मगर हैरान था कि सिन को कैसे पता चला कि वह वहां है। यह एक बेवकूफी भरा सवाल होता... सिन हमेशा से जानता था कि उसके बच्चे कहाँ हैं।

	माइकल ने दूर बाईं ओर देखा, और सबसे अंधेरी सुरंग में अपने पिता की आभा को महसूस कर लिया और अपनी माँ को सुरक्षित जानकर राहत महसूस की। एक और ट्रेन के आने के कंपन को महसूस करते हुए, वह वापस दीवार से लग गया और लंबी ट्रेन को गुजरते देखता रहा।

	अपनी दृष्टि को केन्द्रित करते हुए, उसने अपनी-अपनी सीटों पर बैठे हुए लोगों की त्वरित छवियाँ देखीं, तभी उसे कुछ और भी दिखा। जैसे-जैसे प्रत्येक भिन्न कार आगे बढ़ी... उनके बीच जहां थोड़ा स्थान था, वहाँ से वह डबल ट्रैक के दूसरी तरफ देख सकता था। वहाँ एक महिला खड़ी थी जो उसे घूर रही थी, उसके लंबे रुपहरे बाल ट्रेन से आने वाली हवा से उसके चारों ओर उड़ रहे थे।

	माइकल को अब यात्रियों की परवाह नहीं थी अब उसने अपना सारा ध्यान केवल उस पर केंद्रित कर दिया था। उसने अपने साइज़ से बड़ी सफेद कमीज पहन रखी थी जो हवा के दबाव से उड़ रही थी। उसने ध्यान दिया कि उसके ऊपर के चार बटन खुले हुए थे, जो खतरनाक रूप से उसके खूबसूरत क्लीवेज को अधिक से अधिक को उजागर कर रहे थे।

	उसने अपनी निगाहें नीची कीं और देखा कि उसकी कमीज़ मध्य-जांघ तक आ रही थी, साथ ही वह एक काली प्लीटेड स्कर्ट पहने थी, जिसके किनारे शर्ट की तुलना में शायद दो इंच अधिक लंबे होंगे। कपड़े के नीचे से लंबे सुडौल पैर झांक रहे थे। धीरे-धीरे अपनी नज़र वापस उसके चेहरे पर जमाते हुए, माइकल ने सोचा कि क्या उसने उसे सम्मोहित कर दिया है। हालांकि उसने गली के चूहे की तरह कपड़े पहने हुए थे, फिर भी वह अब तक की उसकी देखी हुई सबसे प्यारी चीज थी।

	ऑरोरा उस समय अचंभित हो गई थी जब उसे अपने स्काई रॉकेट के पास शक्ति महसूस हुई और वह अपने छिपने के स्थान से बाहर निकल आई। उसे लगा कि शायद किसी मास्टर राक्षस ने उसकी गंध पा ली थी और उसके करीब आ रहा था, इसलिए उसने खुद को यह सोचकर लड़ाई के लिए तैयार किया । वह शक्तिशाली लोगों से भागते-भागते थक गई थी... वह सैमुएल से बच कर भागने और दरार से बाहर आने के बाद से उनसे भाग ही रही थी।

	हालांकि वह कायर नहीं थी... उसने अपने सामने आने वाले अधिकांश राक्षसों को मार गिराया था, लेकिन कुछ ऐसे भी थे जिनसे उसे सच में डर लगता था, इसलिए उसने इतना समय बिताया था, और यह सारा समय उसने उनसे एक कदम आगे रहने की कोशिश में बिताया था। वह जानती थी कि अगर किसी गलत दानव ने उसे पकड़ लिया तो क्या होगा... सैमुएल ने उसे यह पाठ बहुत कठिन तरीके से सिखाया था।

	अब अपने सामने वाली आत्मा पर ध्यान केन्द्रित किया, उसकी तुलना किसी से भी न कर पाने के कारण वह उलझन में पड़ गई। आत्मा न तो मनुष्य थी... न ही वह दानव थी। यह काफी कुछ सूरज को घूरने जैसा था। जैसे ही उसने आत्मा से अपनी निगाहें हटाईं, उसके होंठ खुल गए और उसने अजीब नीली आंखों वाले आदमी को आश्चर्य से देखा। 

	माइकल ने रेलिंग को पकड़ लिया और ट्रेन के गुजरते ही छलांग लगाने के लिए तैयार हो गया। चाहे वह जो भी हो... वह खोई हुई और अकेली लग रही थी और वह उसे ऐसे घूर रही थी जैसे वह उसका रक्षक हो। 

	तभी जब वह अचानक ऑरोरा के सामने आ गया तो उस ने तेजी से साँस ली, लेकिन उसे अभी भी भागने या लड़ने की जरूरत महसूस नहीं हुई, जैसा कि वह राक्षसों के साथ करती थी। उसने धीरे से अपनी नज़रें उठाई, और उसके संपूर्ण होठों को देखा, फिर उसकी नज़र उन सबसे सुंदर आँखों पर गई, जैसी उसने पहले कभी नहीं देखि थीं।

	"तुम्हें यहाँ नीचे नहीं होना चाहिए...यह खतरनाक है," माइकल ने उस तक पहुँचने की अपनी इच्छा से संघर्ष करते हुए चेतावनी दी... वह जिससे भी डर रही थी, वह उसे उससे बचाना चाहता था।

	बात करते हुए अरोरा की आँखें फिर उसके होठों पर वापस आ गईं और वह एक कदम और करीब आ गई। "क्या तुम असली हो?" उसने हाथ उठा कर उसके चेहरे को छूना चाहा, लेकिन झिझक गई। "क्या मैं तुम्हें स्पर्श कर सकती हूं?"

	"काश तुम ऐसा करतीं," माइकल ने सांस ली क्योंकि उसके भीतर की हर भावना बिखर गई। जैसे ही उसकी कोमल उँगलियों ने उसके गाल को छुआ, एक भाव बाकी सब से मुक्त हो गया... ख़्वाहिश। अपना सिर झुकाते हुए, उसने हताशा में उसके होठों को पकड़ लिया।

	 

	 


 

	अध्याय 2

	ऑरोरा ने अजनबी की काँपती साँसों में सांस लीं, अपनी उँगलियाँ उसके रेशमी बालों में घुसाकर उसे पकड़ लिया और उसे और भी करीब खींच लिया। जब उसकी बाहों ने उसे लोहे के शिकंजे की तरह जकड़ लिए तो उसने अपना सिर पीछे झुका लिया और झटके से उसकी ओर निगाहें उठाईं। उसके शक्ति प्रदर्शन ने उसे डराया नहीं... इसने उसे उसके लिए और अधिक वास्तविक बना दिया।

	माइकल ने उस  ब्लॉक की दीवार से सटा कर चुंबन को गहरा कर दिया। वह उसके स्तनों के उभारों को अपनी छाती से छूते हुए महसूस कर रहा था और वह एक बहुत ही मोहक लय में उसकी ओर बढ़ने लगी, लेकिन वह उसके होठों के खिलाफ जो आवाजें निकाल रही थीं, उससे ज्यादा कामुक कुछ नहीं हो सकता था।

	एक क्षण के लिए उसने सोचा कि क्या वह किसी प्रकार का राक्षस है जो सेक्स पर जीता है लेकिन उसने इस विचार को झटक दिया। फिलहाल उसे परवाह नहीं थी... अगर वह यही चाहता है तो वह उसे उतना खिलाएगी जितना वह खाना चाहेगा।

	अपना हाथ नीचे उसकी ऊपरी जाँघ पर ले जाते हुए, उसने उसे उठा लिया और उसके दोनों पैरों को सुरक्षित रूप से अपनी कमर के चारों ओर लपेट लिया। उसका हाथ उसे पकड़ने के लिए उसकी स्कर्ट के नीचे सरक गया, और अपनी हथेलियों में उसकी नंगी गांड का स्पर्श महसूस करते हुए उसकी सांस फिर से रुक गई।

	माइकल उसकी ओर ऊपर की ओर बढ़ते हुए गुर्राया। वह और अधिक सख्त नहीं हो सकता था क्योंकि उसने उसके कपड़ों के माध्यम से उसकी गर्मी को महसूस करते हुए खुद को उसके केंद्र के खिलाफ दबा दिया।

	ऑरोरा इतनी तीव्रता से चूमे जाने की संवेदनाओं से सराबोर थी और एकमात्र गिरे हुए फरिश्ते द्वारा पकड़ी गई थी जिसका उसने कभी सामना किया था। अपना हाथ उसकी छाती पर दौड़ाते हुए, वह उन मांसपेशियों की लहरों को देखकर वह अचंभित हो गई, जो शर्ट के नीचे छुपी हुई थीं। अपनी हड़बड़ी में, उसने यह उजागर करने में देर नहीं लगाई कि वहाँ क्या छिपा था ... उसकी असली मंजिल नीचे थी।

	उसने अपना हाथ दोनों के बीच नीचे पहुँचाया और वहाँ मिली सख्त कठोरता को समेट लिया। यह उसके उत्सुक हाथ के खिलाफ स्पंदित होने लगा, जिससे उसके गले में गहरी आवाज निकली। सहज रूप से, उसने खुद को उठाने के लिए उस पर अपनी पकड़ का इस्तेमाल किया और जल्दी से उसकी मोटाई को कपड़े की सीमा से मुक्त कर दिया। एक सहज गति में, उसने उसे वहीं पा लिया जहाँ वह उसे चाहती थी।

	माइकल चुंबन से पीछे हटा और उसकी आंखों में देखा जबकि उसके उत्थान का धड़कता सिर उसके तंग, गर्म छेद में दाखिल हो गया। जब उस कसाव ने उसके पहले इंच को कस कर जकड़ लिया तो उसकी सांस रुकने लगी। जब उसने उठने के लिए उसके कंधों को पकड़ा और धक्का दिया.... और उसे अंदर ले लिया तो उनकी निगाहें मिली रहीं।

	तभी उसने ऊपर की ओर धक्का मारा और उसके अंदर और भी गहराई तक उतर गया तो हवा फिर से उसके भूखे फेफड़ों में भर गई। क्या उसे पता भी था कि वह उसके साथ क्या कर रही थी?

	आगे बढ़ते हुए, माइकल ने उसे दीवार पर फँसा दिया, और अपना चेहरा उसकी गर्दन के आर्च में दबा दिया, तभी उसके नुकीले दाँत अचानक लम्बे हो गए। वह उसके कान के खिलाफ जोर से गुर्राया और उसे उठा लिया... केवल इसलिए कि वह लड़े और उसे अपने पास वापस आने के लिए मजबूर करे। उसने अपने कूल्हों को हिलाया और जो भी नियंत्रण था, उसे भी उसके खिलाफ मुक्त छोड़ दिया।

	अपनी हथेलियाँ उसके दोनों तरफ दीवार पर जमाते हुए, वे आने वाली ट्रेन की अनदेखी करते हुए धक्के पर धक्का मारने लगे।

	माइकल ने अपने होठ बंद कर लिए ताकि वह उसके नुकीले दाँत न देख सके, और जब मेट्रो ट्रेन की हवा से उसके बाल उसके दिव्य चेहरे के चारों ओर फड़फड़ाने लगे, तो वह पीछे हटा ताकि उसके आनंद को देख सके, उसके कराहने की आवाज गुजरती हुई ट्रेन की गड़गड़ाहट की आवाज में मिल गई। उसके आते ही उसने अपने चारों ओर उसकी धड़कन महसूस की और समझ गया कि उसकी दृष्टि इस तरह से उसके मन की आंखों में हमेशा के लिए समा जाएगी।

	ऑरोरा ने अपना एक हाथ उसके कंधे पर रखते हुए दूसरे हाथ को ऊपर की दीवार से बाहर निकल रहे एक पाइप को पकड़ने के लिए बढ़ाया और अपनी पीठ से दीवार के खिलाफ  जोर से दबाव डाला। अपने लाभ के लिए पाइप का उपयोग करते हुए, वह बाहर भीतर धक्के देने लगी... और उसे लय बढ़ाने मजबूर कर दिया।

	यह उस बार से भिन्न था जब सैमुएल उसके भीतर था। इस बार, उसे पहले लड़ना और हारना नहीं पड़ा था, न ही उसे इस हद तक बहकाया गया था कि वह केवल अपने शरीर के विश्वासघात को पूरा करने के लिए हार मान ले।

	अपने आप को उस पर नीचे की ओर हिलाते हुए होने वाले मीठे दर्द और परेशान करने वाले आनंद की लहरों ने उसे जकड़ लिया और उसके शरीर में ऐंठन पैदा कर दी। वह अपने अंदर उसी तरह उसका स्पंदन महसूस करने लगी, जैसे वह उसकी हथेली में धडक रहा था, अविश्वसनीय सनसनी दस गुना बढ़ गई। अपने को रोकने में असमर्थ, उसने अपना सिर पीछे फेंक दिया और चीख उठी, जब कि उसकी आवाज़ गुजरती मेट्रो ट्रेन की दहाड़ में गुम हो गई।

	माइकल ने उसकी उजागर गर्दन पर अपने होठों को रगड़ा, और उस लय को बनाए रखा, जिसकी वह शुरुआत से मांग कर रही थी। जब उसने अपने मांस को अपने होठों के खिलाफ जोर से दबाया, तो भाग्य को लुभाने से पहले वह पीछे हट गया और उसके बालों के नीचे अपना हाथ डाल कर उसके सिर के पिछले हिस्से को पकड़ लिया। अपनी दूसरी भुजा का उपयोग करते हुए उसने उसे फँसा लिया, और उसकी हरकतों को रोक दिया ताकि वह लय को घटा कर गति को धीमा कर सके।

	केवल एक दो यातनादायक धक्कों के बाद, वह उसकी पकड़ से छूट गई और एक उन्मत्त गति में उसकी सवारी करने लगी... और पूरी तरह से उस पर हावी हो गई। माइकल ने महसूस किया कि वह उसके अंदर के हिस्से को चूस रही है और रुकने की कोशिश करते हुए गुर्राया। जब वह उसके चारों ओर कस गई और ऊपर की ओर खींचने लगी, तो आते ही उसने उसे पकड़ कर पीछे धकेल दिया।

	अरोरा ने अपना सिर पीछे फेंका और ऐंठ गई... लेकिन इस बार उसने कोई आवाज नहीं निकाली क्योंकि उसकी सांसें उखड़ गई थीं और वह आनंद से भर गई थी।

	इससे पहले कि वह खुद को रोक पाता, माइकल ने धक्का मारा... और अपने नुकीले दाँत त्वचा को तोड़ते हुए उसकी गर्दन में धंसा दिए, साथ ही वह सख्ती और तेज़ी से स्खलित होने लगा... और अपने गर्म बीज उसके अंदर गहराई में गिराने लगा।

	जैसे ही ऑरोरा ने महसूस किया कि उसके नुकीले दांत उसके भीतर घुस गए हैं, तो उसे झटका लगा और उसके होंठ खुल गए। सैमुएल ने भी यही किया था... उसके लहू की शक्ति पीता रहा था। उसकी पहली प्रवृत्ति लड़ने की थी, लेकिन अचानक कई दिमाग उड़ाने वाले परमानंदों की बौछार ने उसे लड़ने नहीं दिया। इस अंधा कर देने वाले आनंद के बीच वह यह जानकर कराह उठी कि वह गिरा हुआ नहीं था।

	जैसे ही माइकल ने उसके जीवन के सार को ज़ोर से खींचा और निगल लिया तो उसे महसूस हुआ कि उनके दिल एक साथ धड़कने लगे हैं। जैसे ही उसका रक्त उसके अंदर प्रवेश किया, वह एकदम अस्त-व्यस्त हो गया... कुछ ऐसा प्रकट हुआ जिसके बारे में वह नहीं जानता था। अपने नुकीले दांतों को निकालते हुए, उनकी भारी साँसों की आवाज़ ने गरजते हुए सन्नाटे को भर दिया। 

	ऑरोरा ने उसकी कमीज़ के गरेबान को पकड़ लिया और चमकती नीली आँखों में झाँका और जैसे उसकी शक्ति बढ़ गई थी, उसे धोखा खाने का एहसास हुआ। जो कुछ हो रहा था, उस पर भरोसा न करते हुए उसने अपनी पूरी ताकत का इस्तेमाल करते हुए उसे पीछे की ओर धकेल दिया, और जब वह रेलिंग के ऊपर जाने के बजाय उसमें से गुज़र गया तो वह अपने पैरों पर खड़ी हो गई।

	उसने उस कपड़े के टुकड़े को अपनी उंगलियों में जकड़ लिया, जो उसने उसकी शर्ट में से फाड़ लिया था, तभी उसने और भी अधिक खतरनाक शक्ति को तीव्र गति से आते महसूस किया तो उसने झटके से बाईं ओर निगाहें घुमाईं। एक सिसकारी के साथ उसकी सांसें रुक गईं और उसके चारों ओर वह चरमोत्कर्ष गूँज उठा जिसे उसने पूरा होने के लिए पर्याप्त समय नहीं दिया था।

	माइकल विद्युतीकृत ट्रैक पर इतनी जोर से गिरा कि एक पल के लिए वह वहीं पड़ा रहा और उन प्रभावों का आनंद लेता रहा, जो उसका खून पीने के कारण उस पर पड़ा था। बिजली का करंट उसके लिए कुछ भी नहीं था... वह बस उस अनियमित सनसनी को और बढ़ा रहा था जो उसमें पहले से ही मौजूद थी। उसके चारों ओर की दुनिया उसके दिल की धड़कन के साथ धड़कने लगी और वह उठ बैठा और धीरे-धीरे अपने पैरों पर खड़ा हो गया।

	उसने टूटी हुई रेलिंग को देखा, और उसे न पा कर गुर्राया। उसने चारों ओर देखा, लेकिन वह उसे कहीं नहीं मिली तो उसकी गुर्राहट और तेज हो गई।

	"नहीं," माइकल गरजा और यह न समझ पाने के कारण कि अभी क्या हुआ था उसके हाथों की मुट्ठियाँ भिंच गईं, जो भी अभी हो रहा था उसे पसंद नहीं आया।

	जिस रास्ते से वह आया था, उस पर धीरे-धीरे नज़र डालते हुए, माइकल को उस दिशा में एक खिंचाव की झलक मिली और वह जितनी तेजी से जा सकता था उतनी तेजी से उड़ गया। परछाइयों को अपने चारों ओर खींचते हुए, वह स्टेशन में मौजूद मनुष्यों के पास से गुज़र कर उन कदमों का पीछा करता हुआ देर शाम के सूरज की किरणों में नहा गया।

	झुलसने के दर्द से तुरंत माइकल की सांस रुक गई और उसे यह महसूस करने में एक पल लगा कि यह सूरज कर रहा है। दर्द से जूझते हुए, उसने असमंजस में हार को उँगलियों से छुआ, और उसे न पाकर फिर गुर्रा उठा।

	अपनी संवेदनशील आँखों को सूरज से बचाते हुए, वह फिर से पीछे हट कर भूमिगत की सुरक्षा में आ गया और दीवार के खिलाफ झुक गया और सोचने लगा कि काश दुनिया एक क्षण के लिए रुक जाती, ताकि वह स्पष्ट रूप से सोच सकता। यह सूरज नहीं था जिसने उसके साथ ऐसा किया था... यह उसका खून था।

	वापस प्रवेश द्वार की ओर देखते हुए, उसने सोचा कि क्या वह जानती है कि यह क्या था और उसे अपना पीछा करने से रोकने के लिए इसे चुरा लिया था।

	अपने सेल फोन को अपनी जेब से निकाल कर, जब वह उसकी तंग पकड़ में चूर-चूर हो गया, तो माइकल ने उस पर नज़र डाली। अविश्वास में पलकें झपकाते हुए, उसने फैसला किया कि शायद उसे अपना दिमाग ठंडा करना चाहिए, और सूरज ढलने तक इंतजार करना चाहिए। जहां उन्होंने प्यार किया था, वहां ढूंढते हुए, उसने इस बात के सुराग के लिए चारों ओर नज़र डाली कि वह कहां से आई थी, जो इतनी अचानक आ कर वहां खड़ी हो गई थी।

	चौराहा पांच दिशाओं में जाता था लेकिन इस तरफ उनमें से केवल दो ही थे। उसके अस्तित्व में होने का कोई सबूत न पाकर, उसने अपने बढ़ते हुए गुस्से से हार मानते हुए गार्ड रेल को पकड़ लिया और इसे कंक्रीट से उखाड़ कर उसने इसे सुरंगों में से एक में इतनी ज़ोर से फेंका कि जब अंत में वह किसी चीज़ से टकराया तो बमुश्किल एक फुसफुसाहट सुनाई दी। उसकी हिम्मत कैसे हुई कि वह उसके साथ ऐसा करे और फिर एक प्रेत की तरह गायब हो जाए। 

	अपनी शक्ति को फिर से बुरी तरह धड़कते हुए महसूस कर के उसने नज़र घुमाई, तो  दो सुरंगों में से एक के नीचे प्रकाश की झिलमिलाहट को देखा। यह टिमटिमाता हुआ प्रकाश सिर्फ एक नहीं था... यह कई थे और एक लहर की तरह उसकी ओर आ रहे थे।

	माइकल की नीलम जैसी आँखें चमक उठीं और जैसे ही अंधेरे ने उसे दीवार पर उसी स्थान पर पटक दिया जहाँ उसने अभी-अभी प्यार किया था और एक मजबूत हाथ उसके गले में लिपट गया तो उसने अपने नुकीले दांत चमकाए।

	जैसे ही सैमुअल ने उस आदमी को देखा, उस के होंठ एकदम जोरदार हंसी में पीछे की ओर खिंच गए। वह जल्दी ही उत्सुक हो गया क्योंकि सिर्फ उसे पकड़ने के लिए उसे अपनी पूरी ताकत का इस्तेमाल करना पड़ रहा था। वह दानव दरार से बाहर आने के बाद से अरोरा पर नज़र रख रहा था, लेकिन हर बार जब वह उसे पकड़ने के नजदीक होता था, तो वह उसे अपने उस लानत ब्लेड से रोक देती थी और बच कर निकल जाती थी। वह राक्षसों की दुनिया में ब्लेड को बुलाने में सक्षम नहीं थी, लेकिन यहां वापस आकर किसी तरह उसकी शक्ति वापस आ गई थी।

	अब ऐसा लग रहा था कि उसने उससे बचने के लिए एक नई युक्ति अपनानी शुरू कर दी है... वह उन क्षेत्रों में छुपती थी, जहां अन्य दानव स्वामी अभी भी लड़ रहे थे। इससे अपने पास आने वाले किसी ऐसे राक्षस को, जो इतना शक्तिशाली होता था कि उस पर दावा कर सके, तो उसके पास उसे मारने के अलावा और कोई विकल्प नहीं बचता था।

	उसकी काली आँखें इस बात पर संकुचित हो गईं कि उसने जो अंदाज़ा लगाया था, वह एक मास्टर वैम्पायर था... जिसमें से अरोरा के संभोग और रक्त की गंध आ रही थी।

	"मैं देख रहा हूं कि तुमने मेरी ऑरोरा ढूंढ लिया है," सैमुअल ने एक गर्म संभोग की बची हुई गंध को सूंघ लिया था और अपनी ईर्ष्या को हवा देते हुए यादों की भीड़ से घिर गया। अब वह जानना चाहता था कि इस आदमी ने उसकी ब्लेड को कैसे पार किया। "मैं उसे तुम पर सूंघ सकता हूं।"

	माइकल वास्तव में मुस्कुराया, और मन ही मन दानव को उस महिला का नाम बताने के लिए धन्यवाद दिया जो उससे दूर भाग गई थी। उसकी ईर्ष्या को उभरते हुए महसूस कर के उसने ठंडे स्वर में जवाब दिया, "कुछ मिनट पहले जबकि मैं उसके अंदर गहराई में था, वह तुम्हारी ऑरोरा जैसी नहीं लगती थी।"

	सैमुएल ने अपने कलुषित इरादों को छिपाते हुए अपनी पलकें नीची कर लीं, "क्या तुम्हें लगता है कि तुम एक बार उससे प्यार करके मेरी जगह ले सकते हो? वह एक सहस्राब्दी से अधिक समय से मेरी है और सीवर में एक बार बह जाने से उसके कोमल शरीर पर मेरी पकड़ नहीं छूटेगी।”

	माइकल ने जैसे ही इस दानव के अधीन अरोरा के होने की कल्पना की, उसके अंदर एक असीम क्रोध उमड़ पड़ा। उसे सिखाया गया था कि एक आदमी और उसके साथी के बीच आना पाप है लेकिन यह कोई आदमी नहीं था और अभी उसे वास्तव में इसकी रत्ती भर भी परवाह नहीं थी।

	तभी जब उस आदमी की आँखें चेतावनी से चमकने लगीं, और उस शक्ति ने, जिससे वह परिचित नहीं था, उस जगह चुभना शुरू कर दिया, जहाँ वे स्पर्श कर रहे थे, तो सैमुएल ठगा सा खड़ा रह गया। इसके आगे डर का प्रदर्शन करना एक भूल होगी।

	आगे झुक कर सैमुएल मुस्कुराया और झूठ बोला, "अगर वह वास्तव में प्रभावित थी, तो उसने मुझे खोजने के लिए तुम्हें छोड़ क्यों दिया?" तभी जब उसके पैरों के नीचे सुरंग में कंपन होने लगा और उसे पता चल गया कि भूकंप का कारण क्या है, तब उसे अपनी गलती का अहसास हुआ।  

